Агенцијата за заштита на правото на слободен пристап до информациите од јавен карактер, врз основа на член 109 став 1 и 2 од Законот за општата управна постапка (“Службен весник на Република Македонија“ бр. 124/2015), а согласно член 27 и член 34 став 1  од Законот за слободен пристап до информации од јавен карактер (“Службен весник на Република Северна Македонија“ бр. 101/2019) и согласно одредбите на Упатството за спроведување на Законот за слободен пристап до информации од јавен карактер (“Службен весник на Република Северна  Македонија“ бр.60/20), постапувајќи по Жалба изјавена од Б.И., преку полномошник П.Ј., адвокат од Скопје, поднесена против Општина Центар, на 29.04.2026 година го донесе следното 
                                                                         Р Е Ш Е Н И Е
Жалбата изјавена од Б.И., преку полномошник П.Ј., адвокат од Скопје, поднесена против Општина Центар, заведена во архивата на Агенцијата за заштита на правото на слободен пристап до информациите од јавен карактер под бр.08-72 на 22.04.2026 година СЕ ОТФРЛА како недопуштена.

                                                         О Б  Р А З Л О Ж Е Н И Е

Б.И., преку полномошник П.Ј., адвокат од Скопје до Агенцијата достави Жалба, заведена во Агенцијата под бр.08-72 на 22.04.2025 година. 
Постапувајќи по наведената Жалба, Агенцијата за заштита на правото на слободен пристап до информации од јавен карактер, истата ја отфрли како недопуштена, поради следното:
Жалбата поднесена од Барателот на информации не е уредна, поради тоа што Барателот на информации во прилог на истата до Агенцијата доставува уредно Барање за пристап до информации од јавен карактер, изготвено и потпишано од Б.И., додека пак како подносител на поднесокот насловен  Жалба е наведен „Б.И....преку полномошник Адвокат П.Ј. од Скопје“. Притоа, на Жалбата се прецртани името, презимето, адресните и други податоци на полномошникот, додека во жалбената основа стои обраќање на полномошникот: „...од страна на мојот клиент Б.И....“. 
Од наведените причини, поднесокот насловен Жалба не ги исполнува ниту условите пропишани во член 35 од Законот за општата управна постапка.
Врз основа на сето погоре наведено, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.
Ова Решение е конечно во управната постапка и против него нема место за жалба.
ПРАВНА ПОУКА: Против ова Решение странката може да поведе управен спор пред Управниот суд во рок од 30 дена

